
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ  ՀՈՒԼԻՍԻ 10-N 674-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի հուլիսի 10-ի «Արտոնյալ պայմաններով կենսաթոշակի իրավունք տվող պաշտոնների NN 3 և 4 ցուցակները հաստատելու մասին» N 674-Ն որոշմամբ հաստատված արտոնյալ պայմաններով կենսաթոշակի իրավունք տվող պաշտոնների N 4 ցուցակի «I. ՏՐԱՆՍՊՈՐՏ» բաժնի 2-րդ ենթաբաժնի («Մետրոպոլիտեն») 1-ին կետում կատարել հետևյալ լրացումները`

1) «2300200ա-11448
Դրեզինի վարորդներ» բառերից հետո լրացնել «(տնտեսական գնացքի մեքենավարներ)» բառերը.

2) «2300200ա-14668
Ճանապարհային մոնտյորներ» բառերից հետո լրացնել «(գծի մոնտյորներ)» բառերը.

3) «2300200ա-15406
Ճանապարհ և արհեստական կառույց շրջանցողներ» բառերից հետո լրացնել «(գծի շրջայցող բանվորներ)» բառերը.

4) «2300200ա-15572 Արատանշիչ» բառերից հետո լրացնել «(արատադիտման)» բառը.

5) «2300200ա-15874
Ճանապարհաչափման օպերատորներ» բառերից հետո լրացնել «(գծեր չափող սայլակի օպերատորներ)» բառերը.

6) «2300200ա-18559
 Փականագործ-նորոգողներ»  բառերից հետո լրացնել «(նորոգող-փականագործներ)» բառերը.

7) «2300200ա-19167
Թունելի» բառերից հետո լրացնել «(թունելային)» բառը.
8) «2300200բ-25410 Էլեկտրամեքենագետներ (ավագ էլեկտրամեքենագետներ)» բառերից հետո լրացնել «, էլեկտրամեխանիկներ (ավագ էլեկտրամեխանիկներ)» բառերը: 

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։
 
ՀՀ աշխատանքի և սոցիալական հարցերի նախարար Արտեմ Ասատրյան
Հիմնավորում

«Հայաստանի Հանրապետության կառավարության 2014 թվականի հուլիսի 10‑ի  N 674-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման

1. Իրավական ակտի ընդունման անհրաժեշտությունը (նպատակը)

Ներկայացվող նախագծի ընդունումը պայմանավորված է Երևանի մետրոպոլիտենի աշխատողներին թիվ 4 ցուցակով արտոնյալ պայմաններով կենսաթոշակ նշանակելու համար պաշտոնների անվանումները հստակեցնելու անհրաժեշտությամբ:

1.1. Կարգավորման ենթակա հարաբերությունների ներկա վիճակը և առկա խնդիրները

Հայաստանի Հանրապետության կառավարության 2014 թվականի հուլիսի 10-ի N 674-Ն որոշմամբ հաստատված` արտոնյալ պայմաններով կենսաթոշակի իրավունք տվող պաշտոնների N 4 ցուցակում նշված պաշտոններին չեն համապատասխանում Երևանի մետրոպոլիտենի հաստիքացուցակում նշված` նույն գործառույթներն իրականացնող որոշ պաշտոններ, ինչը դժվարություններ է հարուցում այդ պաշտոններում աշխատած անձանց արտոնյալ պայմաններով կենսաթոշակ նշանակելիս նրանց աշխատանքային ստաժը հաշվարկելու ժամանակ:

1.2. Առկա խնդիրներին առաջարկվող լուծումը

Հաշվի առնելով վերը նշվածը` առաջարկվում է ընդունել «Հայաստանի Հանրապետության կառավարության 2014 թվականի հուլիսի 10-ի N 674-Ն որոշման մեջ լրացումներ կատարելու մասին» ՀՀ կառավարության որոշումը:

2. Կարգավորման առարկան
Ներկայացվող նախագծով հստակեցվում են Հայաստանի Հանրապետության կառավարության 2014 թվականի հուլիսի 10-ի N 674-Ն որոշմամբ հաստատված թիվ 4 ցուցակի որոշ պաշտոնների անվանումները:
3. Իրավական ակտի կիրառման դեպքում ակնկալվող արդյունքը
Ներկայացվող նախագիծն ընդունվելու դեպքում կհստակեցվի Երևանի մետրոպոլիտենի աշխատողներին արտոնյալ պայմաններով կենսաթոշակ նշանակելու ընթացակարգը: 

Ըստ «Կ. Դեմիրճյանի անվան Երևանի մետրոպոլիտեն» ՓԲԸ տրամադրած տվյալների` նախագծի ընդունման արդյունքում կազմակերպության 2 աշխատակից 2016թ. ձեռք կբերեն արտոնյալ պայմաններով կենսաթոշակի իրավունք` յուրաքանչյուրը 36-ական տարի աշխատանքային ստաժով: 2016թ. 2-րդ կիսամյակին նրանց վճարման ենթակա կենսաթոշակի գումարը կկազմի 509,520 դրամ (42460 դրամ x 6 ամիս x 2 անձ):

ՏԵՂԵԿԱՆՔ

«Հայաստանի Հանրապետության կառավարության 2014 թվականի հուլիսի 10‑ի  N 674-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտների և ծախսերի էական ավելացման կամ նվազեցման բացակայության մասին
««Հայաստանի Հանրապետության կառավարության 2014 թվականի հուլիսի 10‑ի  N 674-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ Հայաստանի Հանրապետության պետական բյուջեի եկամուտներում և ծախսերում էական ավելացումներ կամ նվազեցումներ չեն նախատեսվում:

ՏԵՂԵԿԱՆՔ

«Հայաստանի Հանրապետության կառավարության 2014 թվականի հուլիսի 10‑ի  N 674-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

«Հայաստանի Հանրապետության կառավարության 2014 թվականի հուլիսի 10‑ի  N 674-Ն որոշման մեջ լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում փոփոխություն կատարելու անհրաժեշտություն չկա:








